
Xulosa qiladigan bo‘lsak issiqxona muhitida o‘stirilgan pomidor ekinining o‘sish va 

rivojlanishi bo‘yicha olib borgan kuzatuvlar natijasida ob-havoning va ayniqsa azotli mineral 

o‘g‘itlarning hissasi katta ekanligi aniqlanadi.Vaholanki azotli mineral o‘g‘itlar pomidor ekinining 

o‘sishi jarayonlariga , shuningdek gullar va mevalarning shakllanishi uchun eng kerakli bo‘lgan 

mineral o‘g‘itdir.Mineral o‘g‘itlarsiz pomidor o‘z-o‘zidan rivojlana olmaydi.Shuning uchun xam 

pomidorga o‘g‘itlarni to‘g‘ri qo‘llay bilish,tuproqqa qancha miqdorda o‘g‘it kiritishni hisobga olish 

lozimdir.Chunki bu moddalarning tuproqda kamligi yoki ko‘pligi ekinga va tuproqqa salbiy ta’sir 

ko‘rsatadi.  

Azotli o‘g‘itlarni qo‘llash natijasida tuproq tarkibidagi ammoniy shakldagi azot miqdori yanada 

oshdi.Tadqiqotni ko‘rsatishicha, tuproqda nitrat shakldagi azot miqdori ammoniy shakldagi azot 

miqdoridan ancha yuqori bo‘ldi.Umuman olganda tuproqda ammoniy shakldagi azot miqdorini tabiiy 

holatda kam bo‘lishi kuzatildi. Bu pomidor o‘simligini maqbul o‘sishi, rivojlanish va hosil to‘plashi 

uchun yetarli emas.Azotli o‘g‘itlarni qo‘llash tuproqdagi harakatchan ammoniiy va nitrat azotlari 

miqdorini oshirib pomidor yuqori hosil yetishtirish uchun qulay sharoit yaratdi 

UO’K 631.4 

BUXORO  VILOYATI  SUG’ORILADIGAN QUMLI CHO’L TUPROQLARINING XOSSA-

XUSUSIYATLARINI HISOBGA OLISH VA BAHOLASH  

(Jondor tumani misolida) 

M.M. Sattorova, o’qituvchi, Buxoro davlat universiteti, Buxoro 

J.U. Tillayeva, talaba Buxoro davlat universiteti, Buxoro  

                                                     

Annotatsiya. Maqolada qishloq xo’jaligida sug’oriladigan qumli  cho’l tuproqlarining  

unumdorligi va ishlab chiqarish qobiliyatini belgilash uchun sifat ko’rsatkichlarini, ya’ni ball 

bonitetini (tuproq baholash ishlarini) chuqur tahlil qilish, kadastr toifalari (guruhlari) bo’yicha 

tasniflash kabi ma’lumotlar  keltirilgan. Tadqiqot obyekti sifatida  Buxoro viloyati Jondor tumanidagi 

turli  tuproq-iqlim  sharoitlarida shakllangan sug’oriladigan qumli-cho’l, o’tloqi-allyuvial, o’tloqi-

botqoq tuproqlari olingan. Tuproq sifatini baholash – qishloq xo’jaligi ekinlari agrotexnikasi 

o’rtacha darajada bo’lganda tuproq sifatiga  hamda tabiiy unumdorlik quvvatiga beriladigan qiyosiy 

baho. Tuproqlar bonitirovkasi ko’p jihatdan ekinlarning hosildorligi bilan bog’liq bo’lgan tuproq 

xossa va xususiyatlarini hisobga olgan holda bajariladi. Tuproq sifatini baholashda tuproqlarning 

asosiy xossalari va tabiiy sharoitlari: tuproqlarning genetik kelib chiqishi, mexanik tarkibi, gumus 

miqdori, sho’rlanish darajasi, eroziyalanganligi, toshliligi, gipsliligi va boshqa tabiiy omillari 

hisobga olinadi. 

Kalit so‘zlar:  Tuproq sifatini baholash, bonitirovka, mexanik tarkib, chirindi (gumus), 

masshtab,   iqlim,  relyef,  yotqiziq,  mineralizasiya,   shag’al-qum,  geologik davr,  o’tloqi 

tuproqlar,cho’l zonasi, tuproq genezisi, geografiyasi, ball bonitet qumli cho’l tuproqlar, tuproqning 

mexanik (granulometrik) tarkibi, umumiy va harakatchan oziq moddalar, unumdorlik. 

 Аннотация. В стате приведены такие сведения, как глубокий анализ показателей 

качества, то ест баллного бонитета (работы по осенке почв), классификасия по 

кадастровым категориям (группам) для определения плодородия и производителности 

орошаемых пустынно-песчаных почв в селском хозяйстве. Обектом исследования являюця 

орошаемые песчано-пустынные, лугово-аллювиалные, лугово-болотные почвы, 

сформированные в различных почвенно-климатических условиях Джандарского раёна 

Бухарской области. Осенка качества почвы - сравнителная осенка качества почвы и 

мощности естественного плодородия при умеренном уровне агротехники 

селскохозяйственных култур. Бонитировка почв проводиця с учетом свойств и свойств 

почвы, которые во многом связаны с урожайностю култур. Основные свойства и природные 

условия почв при осенке качества почв: генетическое происхождение почв, механический 

состав, содержание гумуса, засоление 

Ключевые слова: Осенка качества почв, бонитировка, механический состав, гумус, 

масштаб, климат, релеф, отложения, минерализасия, гравий-песок, геологический период, 

луговые почвы, пустынная зона, почвенный генезис, география, балл бонитет песчаные 

пустынные почвы, механический (гранулометрический) состав почвы, общие и подвижные 

питателные вещества, плодородие. 

Abstract. The article provides in-depth analysis of quality indicators, i.e., point bonitet (soil 

assessment work), classification by cadastral categories (groups) to determine the fertility and 

production capacity of irrigated desert-sandy soils in agriculture. The object of the study is irrigated 

sandy-desert, meadow-alluvial, meadow-bog soils formed in different soil and climatic conditions of 

the Zhondor district of the Bukhara region. Soil quality assessment is a comparative assessment of 

soil quality and natural fertility when agricultural techniques are at an average level. Soil bonitation 

is carried out taking into account soil properties and characteristics, which are largely related to 

crop yields. The main properties and natural conditions of soils when assessing soil quality: genetic 

origin, mechanical composition, humus content, salinity 

Key words: Soil quality assessment, bonitation, mechanical composition, humus, scale, climate, 

relief, deposits, mineralization, gravel-sand, geological period, meadow soils, desert zone, soil 

genesis, geography, point bonitet, sandy desert soils, mechanical (granulometric) composition of the 

soil, general and mobile nutrients, fertility. 

 

Kirish. O’zbekiston  Respublikasi  Prezidentining  2022  yil 10 iyundagi «Yerlar 

degradasiyasiga qarshi kurashishning samarali tizimini yaratish chora-tadbirlari to’g’risida»gi PQ-

277-son qarorida O’zbekistonda yerlar degradasiyasini oldini olish va ular yetkazgan oqibatlarni 

tugatish bo’yicha muhim vazifalar belgilab berilgan. Shu  munosabat  bilan, respublikamizning turli 

tuproq-iqlim sharoitlarida sug’oriladigan yerlarning xossa-xususiyatlarini chuqur o’rganish, 

tuproqlarda sodir bo’layotgan evolyusion o’zgarishlarni aniqlash, tuproqlar unumdorligini tiklash va 

oshirish, uni muhofazalash hamda yerlardan samarali foydalanishga doir fundamental va innovasion 

tadqiqotlarni amalga oshirish ko’rsatib o’tilgan. Mazkur qarorda shuningdek, 2022-2025 yillarda  

yerlar degradasiyasi jarayonlarini pasaytirish va bu jarayonlarni oldini olishga qaratilgan prognoz 

(bashorat) ko’rsatkichlar ilova qilingan bo’lib,  ularda  hozirda  mavjud  sho’rlangan  tuproqlar  

maydonlarini 2022 yildagi 1902,3 ming gektardan 2025 yilga borib 1809,0 ming gektarga, gumus 

miqdori 1% dan kam bo’lgan  maydonlarni  2413,7 ming gektardan 1524,3 ming gektarga 

kamaytirish, qishloq xo’jalik  yerlarida  ixotazorlar  barpo  qilish maydonlarini 5,0 ming gektardan 

10,2 ming gektarga oshirish ko’zda tutilgan. Uzoq yillar davomida yer resurslaridan,  ayniqsa 

sug’oriladigan tuproqlardan noto’g’ri va samarasiz foydalanish, tuproq xossalari va uning meliorativ 

guruhlarining o’ziga xos xususiyatlarini hisobga olmay qishloq xo’jaligida intensiv foydalanish, 

me’yorsiz va nazoratsiz sug’orishlar natijasida, ekin maydonlarida, ayniqsa sug’oriladigan yerlarda 

yer osti grunt suvlarining sathi ko’tarilib, sho’rlanish va botqoqlashish jarayonlari kuchaydi, turli 

degradasiya holatlari shakllandi. Sug’oriladigan yerlarda sahrolanish, eroziya va tuproqlar 

sho’rlanishi, unumdorligini yomonlashishi, tuproqlarda gumus va o’simlik oziqa elementlarining 

yetishmasligi hamda biologik faollikning pasayishi, haydalma osti qatlamlarining zichlashishi, 

texnogen va agrogen ifloslanish va boshqa holatlar qishloq xo’jaligiga jiddiy xavf tug’dirmoqda. 

Mustaqillik yillarida mamlakatimiz yer resurslari, jumladan, tuproqlardan samarali va oqilona 

foydalanish hamda ularning muhofazasini xuquqiy asoslari yaratildi. Respublikamiz Prezidenti 

hamda hukumat tomonidan tabiiy resurslar ichida alohida, o’ziga xos maqomga ega bo’lgan 

tuproqlardan, ayniqsa qishloq xo’jaligi yerlari tuproqlaridan oqilona va samarali foydalanishni tashkil 

etish, ularni  muhofazalash, meliorativ-ekologik holatini  yaxshilash, unumdorligini saqlash va 

oshirish  mamlakat oldida turgan dolzarb vazifalardan bir deb belgilandi [10].  

Tadqiqotning maqsadi:  Respublikamizda sug’oriladigan tuproqlarda kechayotgan 

jarayonlarni, o’zgarishlarni aniqlash, ekologik meliorativ holatini yaxshilash, tuproq unumdorligini 

saqlash, qayta tiklash va oshirish hamda muayyan natijalarga erishish. Respublikamizning turli 

tuproq-iqlim sharoitlarida, jumladan, Buxoro vohasida sug’oriladigan qumli cho’l tuproqlarining 

xossa-xususiyatlarini aniqlash, tuproqlarda sodir bo’layotgan evolyusion o’zgarishlarni belgilash, 

voha tuproqlarida yuzaga kelayotgan degradasiya jarayonlari ta’sirini kamaytirish, sho’rlanishni 

oldini olish tuproqlar unumdorligini saqlash, oshirish va muhofazalash hamda yerlardan samarali 

foydalanishga doir tadqiqotlarni ishlab chiqish.  

Tadqiqot materiali va usullari: Tadqiqot usullari tayyorgarlik, dala, laboratoriya va kameral 

sharoitlarda tuproqshunoslikda umumqabul qilingan standart uslublar bo’yicha amalga oshirildi, 

izlanishlarda geografik, genetik, tabiiy-tarixiy, taqqoslash, litologik-geomorfologik, kimyoviy-

analitik hamda profil usullaridan foydalanildi, shuningdek, olingan ma’lumotlar matematik-statistik 

tahlili «Microsoft Excel» dasturi yordamida dispersion uslubi asosida hisoblandi. Tuproq sifatini 

baholashda axborot texnologiyalaridan foydalanish samaradorligini o’rganish maqsadida, har bir 

ayirma va massiv uchun sarflangan vaqtlar xronometraji aniqlandi. Bu ma’lumotlar matematik-

statistik tahlil (B.A.Dospexov) asosida o’z ifodasini topdi.  

Natijalar va muhokama. Buxoro viloyati Jondor tumani hududidan olingan tuproq 

kesmalarining morfologik tuzilishi, boshqa alohida belgilari dala daftarida qayd qilinib, asosiy 

kesmalardan kimyoviy tahlillar uchun tuproq namunalari olindi. Olingan barcha tahlil ma’lumotlarida 

tuproqlarning sifat bahosini (ball bonitetini) aniqlash uchun zarur bo’lgan: tuproqlarning mexanik 

tarkibi, gumus (chirindi), harakatchan fosfor, almashinuvchi kaliy hamda suvda eruvchi tuzlar 

miqdori, sho’rlanganlik darajasi, tiplari, gips, hamda tosh-shag’al qatlamlarining joylashish 

chuqurligi, miqdoriy ko’rsatkichlari, yuvilish va zichlashganlik darajalari va boshqa ma’lumotlar 

qiyosiy tahlil qilingan holda umumlashtirildi. Sug’oriladigan tuproqlarni sifat jihatdan baholashda 

uning mexanik tarkibi, sho’rlanish darajasi va tiplari, toshloqligi, gipslashganligi, eroziya jarayonlari, 

yuvilganligi, gumus, oziqa elementlari bilan ta’minlanganligi va boshqa bir qator xossalari e’tiborga 

olinadi hamda tuproqlar 100 balli yopiq shkala bo’yicha baholanadi (amalga oshiriladi). Tuproqlarni 

agroishlab chiqarish (kadastr) guruhlariga – yomon, o’rtachadan past, o’rtacha, yaxshi va juda yaxshi 

yerlarga (klasslarga) ajartish, eng avvalo qishloq xo’jalik ishlab chiqarishini ilmiy asoslangan tarzda 

yuritish, agrotexnik va meliorativ tadbirlarni to’g’ri tanlash imkonini beradi. Tuproqlarni baholashda 

quyidagi, ya’ni eng yaxshi, qulay xossalarga, yuqori mahsuldorlikka (unumdorlikka) ega bo’lgan 

sug’oriladigan tuproqlar 100 ball bilan baholanadi, optimal ko’rsatkichlardan chekinish holatlari yuz 

bergan taqdirda bonitet ballarini hisoblashda pasaytiruvchi kooeffisiyentlar qo’llaniladi. [1.2]. 

Tumanda yangidan  sug’oriladigan o’tloqi tuproqlari eng ko’p tarqalgan bo’lib, asosan yengil, 

og’ir, o’rta qumoqli, qumloqli, qumli   va  qisman loyli mexanik tarkibdan iborat. Yuqorida qayd 

qilingan tuproqlarning mexanik tarkibiga ko’ra, 347,3 ga loyli, 2953,4 ga og’ir qumoqli, 13304,7 ga 

o’rta qumoqli, 8128,5 ga yengil qumoqli, 2830,3 ga qumloqli va 626,9 ga qumli mexanik tarkibdan 

iborat ekanligi qayd qilindi (1-rasm). 

Asosiy shkala tuproqning genetik guruxi va mexanik tarkibi bo’yicha tuzilgan, chunki 

tuproqlarning xossa va xususiyatlari ularning paydo bo’lish va rivojlanish jarayonlari hamda mexanik 

tarkibi bilan chambarchas bog’liqdir. Agranomik nuqtai nazardan ahamiyatli xossalariga ularning 

miqdori va sifatiga bog’liq holda bonitirovkalash koeffisiyentlari hisoblab chiqilgan va bular 

tuproqning unumdorlik darajasini baholashda qo’llanilmoqda. Sug’oriladigan dehqonchilik 

sharoitida, shu jumladan Buxoro viloyatida tuproqlarda kechadigan jarayonlar o’zgaruvchan bo’lib, 

tuproqning ko’pgina xossalari qisqa vaqt ichida o’zgaradi va turg’un bo’lmay qoladi. Shuning uchun 

uning baholash nuqtasini tanlanganda kam o’zgaruvchan hamda qishloq xo’jalik ekinlari hosildorligi 

bilan yaqin bog’langan xossasi hisobga olinadi. Buxoro viloyati sug’oriladigan dehqonchilik 

sharoitida tuproqning bunday xususiyati uning mexanik tarkibi va sho’rlanish darajasi hisoblanadi. 

Tuproqning mexanik tarkibi, uning ona jinsdan meros qilib olingan  tup xossasidir. Shu bilan birga 

bu xususiyatlar o’rganilgan tuproqning unumdorligini ko’p jihatdan belgilaydi.  Tuproqlarning 

unumdorligini tavsiflashda, uning mexanik tarkibi, zaruriy sho’rlanish darajasi Buxoro viloyatida 

asosiy ko’rsatkichlardan biri hisoblanadi. Shu bilan birga bunday tuproqlarda suv-havo 

o’tkazuvchanligi yomon. Aksincha, yengil tuproqlar ozuqa moddalar va suv-tuz zaxirasining kamligi. 

Filtrasiya qobiliyati va aerasiya jarayonining pastligi bilan tavsiflanadi.  

                       
1-rasm. Buxoro viloyatining Jondor tumanida tarqalgan sug’oriladigan tuproqlarining mexanik tarkibi, gektar 

hisobida 

Tumanda tarqalgan tuproqlar Subtropik cho’l zonasi O’rta Osiyo provinsiyasi tarqalgan va 

ularning tarkibidagi gumus, harakatchan fosfor va almashinuvchi kaliy miqdorlari to’g’risidagi 

ma’lumotlar 1-jadvalda qayd qilingan. 
1-jadval 

Buxoro viloyati Jondor tumani hududida tarqalgan sug’oriladigan tuproqlar tarkibidagi gumus va oziqa 

elementlari miqdori 

Kesma  

№ 

Qatlam 

chuqurligi, 

sm 

Gumus, 

% 

P2O5 

mg/kg 

K2O 

mg/kg 

Kesma 

 № 

Qatlam 

chuqurligi, 

sm 

Gumus, 

% 

P2O5 

mg/kg 

K2O 

mg/kg 

 

«Buxoro» massivi 

Allyuvial yotkiziklardan tashkil topgan Zarafshon daryosi deltasi. 

Sugoriladigan o’tloki cho’l tuproqlar. 

1 

0-23 0,802 13,8 209 

105 

0-26 0,515 9,6 182 

23-46 0,698 9,0 185 26-53 0,391 7,0 170 

46-77 0,729 8,0 170 53-88 0,363 6,1 149 

77-123 0,550 6,1 161 88-125 0,303 4,8 132 

«Ibn sino» massivi 

Qadimgi to’rtlamchi yotqiziqlardan tashkil topgan Qoraqum  tekisligi. 

Sugoriladigan o’tloqi taqir tuproqlar 

2 

0-31 0,690 19,8 182 

60 

0-31 1,054 12,8 154 

31-52 0,725 9,0 170 31-84 1,007 11,5 139 

52-127 0,579 7,7 134 84-115 0,541 7,7 121 

127-154 0,530 4,1 127 115-157 0,449 6,7 103 

Jondor tumanidaga yuqoridagi massivlarda tarqalgan tuproqlar gumus bilan asosan juda kam 

(1% gacha, 24899,1 gektar), kam (1,1-2,0% gacha, 3292,0 gektar) darajada ta’minlanganligi 

kuzatildi.Tumanda tarqalgan tuproqlarda 1% gacha bo’lgan gumus bilan ta’minlangan maydonlar 

88,3 % ni, 1,1-2 % gacha bo’lgan maydonlar 11,7 % ni tashkil qilishi kuzatildi. Bu esa mahalliy va 

noan’anaviy o’g’itlardan oqilona foydalanishni ta’qazo etadi. Sho’rlangan tuproqlar tipi bo’yicha (tuz 

tarkibini sifati bo’yicha) asosan anionlarga qarab bo’linadi. Tuproqlar sho’rlanish darajasi bo’yicha - 

kuchsiz, o’rtacha, kuchli va juda kuchli sho’rlangan guruhlarga bo’linadi. Bu darajalar sho’rlanish 

tipiga qarab aniqlanadi va tuzlarning o’rtacha miqdori bo’yicha belgilanadi, sho’rlangan tuproqlarda- 

347,3

2953,4

13304,7
8128,5

2830,3

626,9

Лой Оғир қумоқли Ўрта қумоқли Енгил қумоқли Қумлоқли Қумли

0-30 sm qatlamda, chuqurroq sho’rlangan va juda chuqur sho’rlangan tuproqlarda – tuzlarning  

maksimal to’plangan qatlamida.  Sho’rlanish darajasini baholashda bir ko’rsatkich bo’yicha 

(masalan, SlI miqdori bo’yicha) tuproq o’rtacha sho’rlangan bo’lishi, quruq qoldiq bo’yicha – kuchsiz 

sho’rlangan. Bunday hollarda tuproqlar sho’rlanish darajasini aniqlash shu tip sho’rlanishining asosiy 

ko’rsatkichi bo’yicha belgilanadi. Tuproqlarni xloridli-sulfatli va sulfatli tip sho’rlanish darajasini bu 

tuproqlarda gips miqdorini tebranishi bilan bog’liq bo’lganligi sababli ularni aniqlash 

murakkabroqdir. Gipsni bo’lishi umumiy quruq qoldiqqa, shuningdek SO4
II-ion konsentrasiyasiga 

ta’sir ko’rsatadi. “Umumiy tuzlar” jadvalida avvalo bu tuproqlar tavsifi uchun minimal miqdori, gips 

miqdorini iloji boricha kamroq suvli so’rimga o’tishi, qavs ichida maksimal miqdori keltiriladi. 

Ko’rsatilgan tasniflari bo’yicha tuproqlarning sho’rlanish darajasini aniqlashni qiyinligini hisobga 

olgan holda, ularni SO4
II va ClI toksik ionlari miqdori bo’yicha, shuningdek, toksik tuzlarni umumiy 

miqdori bo’yicha aniqlanadi. Umumiy toksik tuzlar miqdorini topish uchun Cl miqdorini mg-ekv. ni 

0,006 koeffisiyentga, SO4 toksik miqdori mg-ekv ni 0,077 koeffisiyentga ko’paytiriladi va olingan 

natijalarni jamlashtiriladi. [3,4]. 

 O’rganilgan  turli  tuproqlarning  kimyoviy  tahlil  natijalari, ulardagi tuzlar  tarkibi, miqdori 

va  sifati  xo’jalik  uchun  tuzilgan  tuproqlar  sho’rlanish  kartogrammasida  va  unga  tegishli  

eksplikasiyada  aniq  ma’lumotlar  orqali  ko’rsatildi. Tuproqlarning  sho’rlanish  darajasi  asosan  

ular  tarkibidagi  xlor  ioni, sulfat  ioni  va  quruq  qoldiq  miqdoriga  bogliq holda olindi.     

Xo’jalikning  ko’pgina  qismida  sho’rlanish  tipi  xlorid-sulfatli.  Yengil  mexanik  tarkibli,  

tuproqlarda  tuzlarning  tarkibi  xlorid-sulfatli,  og’ir  mexanik tarkibli  tuproqlarda  esa  sho’rlanish  

tipi  sulfatli-xloridli  va  xlorid-sulfatli.  Xo’jalik  yerlaridagi  sho’rlanishning  asosiy  manbai, turli  

darajada minerallashgan  sizot  suvlari  hisoblanadi.  Ularning  issiq  kunlar  davrida  bug’lanishi  

natijasida  sug’oriladigan  yerlarda  xar  xil  ko’rinishga  ega  bo’lgan  sho’rlangan  maydonlar  hosil  

bo’lishidir. Umumiy  sho’rlanish  maydoni  ancha  muncha  o’zgarmagan  bo’lsa  xam  sho’rlanish  

darajasi  bo’yicha  birmuncha  o’zgarishlar  sodir  bo’lgan.  Bu  jaryon  sug’oriladigan  tuproqlarda  

eruvchan  tuzlarning  to’planishiga  va  ularning  yuvilishiga  bog’liqdir.  Shu  bois  xo’jalikda  sho’r  

yuvish  ishlari  olib  borish  va  qishloq  xo’jalik ekinlarining  joyini   almashtirishga  yoki  boshqa  

xil  almashlab  ekishni  joriy  qilishga  olib  keladi. [8;9].  

Xulosa.  Tuproq  bonitirovkasi – tuproq sifati va tabiiy unumdorlik darajasiga beriladigan 

qiyosiy baho bo’lib, ko’p jihatdan ekinlar hosildorligi bilan bog’liq bo’lgan tuproq xossa va 

hususiyatlarini hisobga olgan holda amalga oshiriladi va natijasi ballarda ifodalanadi.  

 Buxoro vohasi o’tloq allyuvial tuproqlari gumus holati va unga turlicha darajali sho’rlanish va 

uning tiplarini ta’siri to’g’risidagi ma’lumotlar keltirilgan. Tuproqda suvda eruvchan tuzlar miqdorini 

ortishi bilan gumifikasiya jarayonlarining faolligi susayadi. Bu ayniqsa sodali va xloridli sho’rlanish 

hamda sho’rtobsimon tuproqlarda sezilarli namoyon bo’ladi. Bu nafaqat gumifikasiya jarayonida 

qatnashadigan mikroorganizmlar faolligini pasayishi bilan, balki sho’rlangan tuproqlarda organik 

qoldiqlar to’planishini kamayishi bilan ham bog’liq[2,3]. Shuni  ta’kidlash  lozimki, bu  

agromeliorativ  tadbirlarda  tuproqlar  kesmasining  turlicha  mexanik  tarkibli  qatlamlardan ketma-

ket  tuzilishi  inobatga  olinmagan.  Chunki  tuproqlar  yuqori  qatlamlarining   mexanik tarkibi  bir  

xil tuzilshida  bo’lsa  ham, biroq tuproq  kesmasining  pastki  qismlari  o’rta  yoki  og’ir  qumoqli 

zarrachalardan  iborat. Bunday  tuproqlar  profilidan eruvchan  tuzlarning  chiqib  ketishi  

qiyinlashadi,  natijada  sho’r  yuvish  yaxshi samara  bermaydi. Bunday  xildagi  tuproqlardagi  

tuzlarni  yuvish  uchun  sho’r  yuvish  me’yorini   25 - 30 % ga  oshirish  kerak.   Tuproqlardagi  

tuzlarni  yuvish  ishlari  noyabrning   1 – chi  o’n  kunligida  utkazilsa, tuproq  va   sugorish  suvi  

uncha  sovumagan  bo’ladi.  Aynan  shu  davrda  tuproqlardagi  tuzlarning   erishi  ancha  yaxshi  

kuzatiladi  va  ularning  tuproqlar  profilidan  drenajlarlarga  oqishiga  qulay  sharoit  hosil  qilinadi.  

Kuzda sug’orish suvlari  yetishmasa,  qumoqli  va  qumli   sho’r  tuproqlarni  yuvish ishlarini  bahorda 

- mart  oylarda  o’tkazilsa  ham  maqsadga  muvofiq  bo’ladi.  Tekshirishlar  shuni  ko’rsatdiki,  

xo’jalikning sug’oriladigan  ayrim  yerlari  tekislikda  joylashganligi  uchun,  sizot  suvlarining  chiqib  

ketishi  ancha   sekinlashgan  ayrim dalalarda  esa  ularning  oqovaligi  talabga  muvofiq  

ta’minlanmaganligi  dalalarda  va  hududlarda  qishloq xo’jalik dala dehqonchiligidan foydalanish  

ko’rsatkichi   ancha  past. Shuning  uchun  ushbu  maydonlarda  va  dalalarda  kollektor  va  

zovurlarning  hamda  drenajlarning  oqovaligini  ta’minlash  lozim.  Buning  uchun  drenajlarni  

tozalash, ularning  oqovaligini  va  chuqurligini  talab  darajasiga  olib  kelish,  agromeliorativ  ishlari 

bajarilishi  kerak.  Tuproqlardagi  sho’r  yuvish  ishlari  dalalardagi  turli  darajada   sho’rlangan    

maydonlardan  ma’lum  tuproq  kesmasidagi  tuzlarni  yuvish  va  ularning  miqdorini  sug’oriladigan  

yerlardan  chiqarishni  maqsad  qilib  qo’yadi. Sho’rlangan tuproqlarning singdirish kompleksi 

tarkibini o’zgarishi va unda natriy hamda magniy kationlarining ulushini ortishi Orol dengizidagi 

tuzlarning shamol yordamida ko’chishi bilan bog’liq. Sho’r yuvishda nafaqat tuproq mexanik tarkibi, 

sho’rlanish darajasi, balki sho’rlanish tipi va ximizmi hisobga olinish kerak. [5;7].  

Tuproq bonitirovkasi ishlari qishloq xo’jalik ekinlari talablaridan kelib chiqib o’tkaziladi.  

Tuman hududidagi sug’oriladigan tuproqlar unumdorligini muhofaza qilish va qishloq xo’jaligi 

ekinlari hosildorligini oshirish maqsadida quyidagi tadbirlarni tavsiya etamiz: 

1. Ob-havo quruq kelgan yillarda, bahorgi namlab sug’orishni amalga oshirish, davriy tekislash 

ishlarini o’tkazish,  sug’orish suvlaridan tejamli foydalanish imkonini yaratadi. 

2. Tuproq unumdorligini oshirish maqsadida almashlab ekishni joriy etish, ixota daraxtzorlarini 

barpo etish maqsadga muvofiqdir. 

3. O’g’itlar samaradorligini oshirish maqsadida organik o’g’itlarni mineral o’g’itlar bilan 

kompost holda tayyorlab, qishloq xo’jalik ekinlarini oziqlantirish, organik o’g’itlardan gektariga 25-

30 tonnadan solish yuqori samara beradi. 

4. Tuman xo’jaliklaridagi kollektor drenajlar tizimini davriy tozalash,  ular samaradorligini 

oshirib yer osti suvlari ko’tarilishini oldini oladi. 

5. Kadastr uchun sug’oriladigan yerlarning meliorativ holatini baholash, yer osti suvlarining 

mineralashganligi va chuqurligi bo’yicha inspeksiyaviy kuzatish va nazorat, kollektor zovur 

tarmoqlaridagi oqimni gidrometrik va gidrotexnik kuzatish, tuproq sho’rlanishi;   

6. sho’rlangan yerlarda sho’rlarni yuvish me’yori bo’yicha maslaxat berish  tayyorgarligi, 

kollektor-tashlama suvlarini sug’orish uchun foydalanish, tik zovur tizimini rejim bo’yicha ishlashi;  

